
ՀՀ կառավարության «Հայաստանի Հանրապետության պետական բյուջեում վերաբաշխում և Հայաստանի Հանրապետության  կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ կատարելու մասին» որոշման ընդունման  



«Ասիական զարգացման բանկի աջակցությամբ իրականացվող Հյուսիս-հարավ միջանցքի զարգացման վարկային ծրագրի (Տրանշ 3)» ՀՀ 2019թ. պետական բյուջեի թիվ 21011 միջոցառման 5112 «Շենքերի և շինությունների շինարարություն» հոդվածով վարկային միջոցներով նախատեսված է 1,043,874.7 հազար ՀՀ դրամ, որից ֆինանսավորվել է 684,746.6 հազար ՀՀ դրամ և շուրջ 347,000.0 հազար ՀՀ դրամի ուղիղ վճարումներ գտնվում են Ասիական զարգացման բանկում վճարման գործընթացում: ՀՀ համաֆինանսավորման մասով նախատեսված է 450,205.8 հազար ՀՀ դրամ, որից ֆինանսավորվել է 330,100.0 հազար ՀՀ դրամ:
Ինժեների կողմից ներկայացված Կապալառուի թիվ ՄՎՎ13, ՄՎՎ14 և հաջորդ թիվ ՄՎՎ15 կատարողականները վճարելու համար անհրաժեշտ են վարկային միջոցներ և ՀՀ համաֆինանսավորման միջոցներ՝ համապատասխան 2,118,126.5 և 395,736.4 հազար ՀՀ դրամի չափով: Նշված ավելացումները առաջարկում ենք կատարել «Եվրոպական ներդրումային բանկի աջակցությամբ իրականացվող Մ6 Վանաձոր-Ալավերդի-Վրաստանի սահման միջպետական նշանակության ճանապարհի կառուցում և հիմնավորում ծրագրի» թիվ 21005 միջոցառման 5113 «Շենքերի և շինությունների կապիտալ վերանորոգում» հոդվածով և «Ասիական զարգացման բանկի աջակցությամբ իրականացվող Հյուսիս-հարավ միջանցքի զարգացման վարկային ծրագրի (Տրանշ 2)» թիվ 21006 միջոցառման 5112 «Շենքերի և շինությունների շինարարություն» հոդվածով նախատեսված միջոցների հաշվին:
«Եվրոպական ներդրումային բանկի աջակցությամբ իրականացվող Մ6 Վանաձոր-Ալավերդի-Վրաստանի սահման միջպետական նշանակության ճանապարհի կառուցում և հիմնավորում ծրագրի» թիվ 21005 միջոցառման 5113 «Շենքերի և շինությունների կապիտալ վերանորոգում» հոդվածով հետավարտական գումարների վճարումները իրականացվել են 2018թ. տարեվերջին՝ կապալառուի կողմից ներկայացված բանկային երաշխիքի հիման վրա և 2019 թվականի ընթացքում վճարումներ կատարելու անհրաժեշտություն չկա:
«Ասիական զարգացման բանկի աջակցությամբ իրականացվող Հյուսիս-հարավ միջանցքի զարգացման վարկային ծրագրի (Տրանշ 2)» թիվ 21006 միջոցառման 5112 «Շենքերի և շինությունների շինարարություն» հոդվածով նախատեսված միջոցների հաշվին ընթացիկ տարվա ընթացքում նախատեսված է իրականացնել Աշտարակ-Թալին ճանապարհահատվածի շինարարական աշխատանքների և ավարտված Երևան-Արտաշատ, Երևան-Արարատ (Տրանշ 1) ճանապարհահատվածների հետավարտական երաշխիքային գումարների վճարումները: Սակայն, կապալառուն 2018թ. տարեվերջին դադարեցրել է աշխատանքները և դիմել Առևտրի միջազգային պալատ, իսկ 2019 թվականի հուլիսի 18-ին Պատվիրատուն ծանուցել է Կապալառուին պայմանագրի լուծման վերաբերյալ: 
Հաշվի առնելով վերոգրյալը, ինչպես նաև մինչև Ինժեների կողմից Երևան-Արտաշատ, Երևան-Արարատ (Տրանշ 1) ճանապարհահատվածների հետավարտական երաշխիքային գումարների վճարման վկայականի թողարկումը, նպատակահարմար է օգտագործել սույն Ծրագրի 2019թ. ՀՀ պետական բյուջեով նախատեսված միջոցները ԱԶԲ Տրանշ 3-ի շրջանակներում իրականացված աշխատանքները վճարելու համար:

«Ասիական զարգացման բանկի աջակցությամբ իրականացվող Հյուսիս-հարավ միջանցքի զարգացման ծրագրի համակարգում և կառավարում (Տրանշ 3)» 2019թ. ՀՀ պետական բյուջեի թիվ 11011 միջոցառման 4861 «Այլ ծախսեր» հոդվածով ՀՀ համաֆինանսավորման մասով նախատեսված է 125,834.8 հազար ՀՀ դրամ, որից ֆինանսավորվել է 60,721.2 հազար ՀՀ դրամ: Վերաբաշխման հայտով ներկայացված 200,000.0 հազար ՀՀ դրամը անհրաժեշտ է հեղինակային և տեխնիկական հսկողություն իրականացնող կազմակերպությունների ծառայությունները վճարելու համար: Նշված ավելացումը առաջարկում ենք կատարել «Ասիական զարգացման բանկի աջակցությամբ իրականացվող Հյուսիս-հարավ միջանցքի զարգացման վարկային ծրագրի (Տրանշ 2)» թիվ 21006 միջոցառման 5112 «Շենքերի և շինությունների շինարարություն» հոդվածով նախատեսված միջոցների հաշվին:

«Ասիական զարգացման բանկի աջակցությամբ իրականացվող Հյուսիս-հարավ միջանցքի զարգացման ծրագրի համակարգում և կառավարում (Տրանշ 3)» 2019թ. ՀՀ պետական բյուջեի թիվ 11011 միջոցառման 4214 «Կապի ծառայություններ» և 4211 «Գործառնական և բանկային ծառայություններ» հոդվածներով վարկային միջոցներով նախատեսված են համապատասխան 230.9  և 80.0 հազար ՀՀ դրամ գումարներ: Տրանշ 2-ի և Տրանշ 3-ի Կապալառուների սպասարկող բանկերին սուրհանդակային կապի միջոցով և ՍՎԻՖՏ համակարգով բանկային երաշխիքների հետ կապված գործողությունների իրականացման արդյունքում առաջացել են լրացուցիչ ծախսեր, որոնք առաջարկում ենք կատարել նույն Ծրագրի 4861 «Այլ ծախսեր» հոդվածով նախատեսված միջոցների հաշվին:

«Համաշխարհային բանկի աջակցությամբ իրականացվող Կենսական նշանակության ճանապարհային ցանցի բարելավման լրացուցիչ ծրագրի շրջանակներում համակարգում և կառավարում» թիվ 11006 միջոցառման 4823 «Պարտադիր վճարներ» հոդվածով 2019թ. պետական բյուջեով նախատեսված են 2,200 հազար ՀՀ դրամի չափով միջոցներ: Ծրագրի ընթացքում կնքվել են շինարարական պայմանագրեր: Շինարարական թույլտվության պարտադիր վճարների հետ կապված՝ անհրաժեշտություն է առաջացել վերոնշյալ հոդվածի վարկային մասով նախատեսել 640.0 հազար ՀՀ դրամ, իսկ ՀՀ համաֆինանսավորման մասով՝ 160.0 հազար ՀՀ դրամ, որոնք առաջարկում ենք իրականացնել «Համաշխարհային բանկի աջակցությամբ իրականացվող Կենսական նշանակության ճանապարհային ցանցի բարելավման լրացուցիչ ծրագրի շրջանակներում ավտոճանապարհների բարեկարգման աշխատանքներ» ծրագրի թիվ 21003 միջոցառման 5113 «Շենքերի և շինությունների կապիտալ վերանորոգում» հոդվածի հաշվին:
«Արտասահմանյան գործուղումների գծով ծախսեր» 4222 հոդվածով 2019թ. պետական բյուջեով միջոցներ նախատեսված են 960 հազար ՀՀ դրամի չափով: 2019թ հունիսին Իտալիայում Համաշխարհային Բանկի կողմից անցկացվող վերապատրաստման դասընթացին մասնակցել է ՏԾԻԿ ՊՈԱԿ-ի գնումների բաժնի պետը: Գործուղման ծախսերի փոխհատուցման հետ կապված՝ անհրաժեշտություն է առաջացել երրորդ եռամսյակում վերոնշյալ հոդվածի վարկային մասով նախատեսել 2,400.0 հազար ՀՀ դրամ, իսկ ՀՀ համաֆինանսավորման մասով՝ 600.0 հազար ՀՀ դրամ, որոնք առաջարկվում է իրականացնել «Համաշխարհային բանկի աջակցությամբ իրականացվող Կենսական նշանակության ճանապարհային ցանցի բարելավման լրացուցիչ ծրագրի շրջանակներում ավտոճանապարհների բարեկարգման աշխատանքներ» ծրագրի թիվ 21003 միջոցառման  5113 «Շենքերի և շինությունների կապիտալ վերանորոգում» հոդվածի հաշվին:

«Համաշխարհային բանկի աջակցությամբ իրականացվող կենսական նշանակության ճանապարհային ցանցի բարելավման լրացուցիչ ծրագրի շրջանակներում ավտոճանապարհների բարեկարգման աշխատանքներ» թիվ 21003 միջոցառման 5129 հոդվածով 2019թ. պետական բյուջեով նախատեսված են 23,500.0 ՀՀ դրամի չափով միջոցներ: Ճանապարհային նշանների ձեռքբերման և տեղադրման հետ կապված անհրաժեշտություն է առաջացել վերոնշյալ հոդվածի վարկային մասով նախատեսել ևս 9,300.0 հազ. ՀՀ դրամ, իսկ ՀՀ համաֆինանսավորման մասով՝ 2,200.0 հազ. ՀՀ դրամ: Նշված ավելացումները առաջարկում ենք կատարել «Ասիական զարգացման բանկի աջակցությամբ իրականացվող Հյուսիս-հարավ միջանցքի զարգացման վարկային ծրագրի (Տրանշ 2)» թիվ 21006 միջոցառման 5112 «Շենքերի և շինությունների շինարարություն» հոդվածով նախատեսված միջոցների հաշվին:







ՏԵՂԵԿԱՆՔ
ՀՀ կառավարության «Հայաստանի Հանրապետության պետական բյուջեում վերաբաշխում և Հայաստանի Հանրապետության  կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ կատարելու մասին» որոշման  նախագծի  ընդունման  կապակցությամբ  այլ  իրավական  ակտերում  փոփոխություններ կամ լրացումներ  կատարելու  անհրաժեշտության կամ բացակայության  մասին

ՀՀ կառավարության «Հայաստանի Հանրապետության պետական բյուջեում վերաբաշխում և Հայաստանի Հանրապետության  կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ կատարելու մասին» որոշման ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
								 	   


ՏԵՂԵԿԱՆՔ
ՀՀ կառավարության «Հայաստանի Հանրապետության պետական բյուջեում վերաբաշխում և Հայաստանի Հանրապետության  կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ կատարելու մասին» որոշման  նախագծի  ընդունման  կապակցությամբ  պետական  բյուջեում  ծախսերի  և  եկամուտների  ավելացման  կամ  նվազման  մասին

ՀՀ կառավարության «Հայաստանի Հանրապետության պետական բյուջեում վերաբաշխում և Հայաստանի Հանրապետության  կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ կատարելու մասին» որոշման ընդունման կապակցությամբ պետական բյուջեում առաջացնում է լրացուցիչ ծախսերի անհրաժեշտություն, որի վերաբերյալ կներկայացվի լրացուցիչ առաջարկություն:




ՑԱՆԿ
ՀՀ կառավարության «Հայաստանի Հանրապետության պետական բյուջեում վերաբաշխում և Հայաստանի Հանրապետության  կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ կատարելու մասին» որոշման  նախագծի  հեղինակների  (մշակողների)

ՀՀ կառավարության «Հայաստանի Հանրապետության պետական բյուջեում վերաբաշխում և Հայաստանի Հանրապետության  կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ կատարելու մասին» որոշման նախագիծը մշակվել է Հայաստանի Հանրապետության տարածքային կառավարման և ենթակառուցվածքների նախարարության կողմից:
						

ՑԱՆԿ
Իրավական ակտերի, որոնց հիման վրա կամ որոնցից օգտվելով մշակվել է ՀՀ կառավարության «Հայաստանի Հանրապետության պետական բյուջեում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ կատարելու մասին» որոշման նախագիծը

[bookmark: _GoBack]ՀՀ կառավարության «Հայաստանի Հանրապետության պետական բյուջեում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ կատարելու մասին» որոշման նախագիծը  մշակվել է «Նորմատիվ իրավական ակտերի մասին» և «Բյուջետային համակարգի մասին» ՀՀ օրենքների հիման վրա:
